
ПщIэ зыхуэтщI ди щIэджыкIакIуэхэ!
2023 гъэм и етIуанэ илъэс ныкъуэм щIэджы-

кIакIуэхэм яIэ рыхьэну газетхэмрэ журналхэмрэ Iэ щы-
щIадз зэманым щIидзащ.«Адыгэ псалъэ» га зе тыр 
зыIэ рыхьэну  хуей хэм хъыбар фыдогъащIэ - ар къев-
гъэхьын папщIэ Iэ щыщIэвдз  хъу нущ Урысей  пощ тым и 
дэтхэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 819-рэ кIэ пIейкIэ 

90-рэ;
фэ езым пощтым къыщыфщтэжынумэ - сом 745-рэ 

кIэпIейкIи 2-рэ.

Мы махуэхэм Къэбэрдей-Балъ-
къэрым щыIащ гуманитар Iуэ-
хухэмкIэ проект куэд зи гъусэу 
ягъэзэщIа, Дунейпсо зэпыщIэны-
гъэхэмкIэ Санкт-Петербург ассо-
циацэм - Санкт-Петербург и Хаб-
зэубзыху Зэхуэсым и дэлэжьэ-
гъум - и лIыкIуэ гуп. Абыхэм яхэ-
тащ судыщIэ IэнатIэм, щIэныгъэ 
нэхъыщхьэ щрагъэгъуэт еджа-
пIэхэм, туризмэм, щэнхабзэм, 
Къэ рал Эрмитажым я лэжьа кIуэ-
хэр, хьэрычэтыщIэхэр.

САНКТ-ПЕТЕРБУРГ и Хабзэуб-
зыху Зэхуэсымрэ КъБР-м и Парла-
ментымрэ зэрызэдэлэжьэну зэ-
гурыIуэныгъэм ипкъ иткIэ, депутат-
хэмрэ республикэм и хьэщIэхэмрэ я 
зэIущIэр екIуэкIащ.

- Санкт-Петербургрэ Къэбэрдей-
Балъкъэрымрэ зэхущытыкIэфIхэр 
куэд щIауэ яку дэлъщ. Хабзэубзыху 
IэнатIэхэр зэрызэдэлэжьэнум теу-
хуа зэгурыIуэныгъэм илъэси 10 
ипэкIэ Iэ щIадзауэ щытащ. А илъэс-
хэм къриубыдэу къэралми щIына-
лъэхэми зэхъуэкIыныгъэ хъарзы-
нэхэр зэрыщекIуэкIам къыхэкIыу, 
нобэрей зэманым къытхуигъэув 
жыпхъэхэмрэ иджырей Iэмалхэмрэ 
зи лъабжьэ ЗэгурыIуэныгъэщIэм 
дыхуэкIуэныр игъуэу къэтлъытащ, - 
жиIащ КъБР-м и Парламентым и 
УнафэщI Егоровэ Татьянэ. - Хаб-
зэубзыху IэнатIэхэм я зэгурыIуэ-
ныгъэм къахуигъэувхэр жыджэру 
ягъэ   защIэ, абы и щыхьэтщ ассоци-
ацэм хэтхэр къызэрытхуеблэгъар.

Лъэпкъыр нэхъыфIу къызэ-
рыпцIыхунур и щэнхабзэмкIэщ. Абы 
ипкъ иткIэ щэнхабзэ проектхэр зэ-
гъусэу дгъэзэщIэным Iэмал имыIэу 
дыхущIэкъунущ. Апхуэдэуи, хуей 
 хъумэ, гулъытэ яхуэтщIынущ къэрал 
унафэхэм я зэхэтыкIэм теухуа еп-
лъыкIэ щхьэхуэхэм, дэтхэнэми куууэ 
зыщыдгъэгъуэзэнурэ унэтIыныгъэ 
зэхуэмыдэхэмкIэ щыIэ гугъуехьхэр 
зэгъусэу зэрызэфIэтхыным иужь 
дитынущ.

Егоровэм хьэщIэхэр щигъэгъуэ-
защ КъБР-м и Парламентым и Iуэху-
щIафэхэм, УФ-м и Къэрал Думэм 

2023 гъэм накъыгъэм и 1-м 
къару ягъуэт УФ-м и законо-
дательствэм халъхьа зэхъуэ-
кIыныгъэхэм. Иджы пенсэ-
хэмрэ къэралым цIыхухэм 
зэ рызащIигъакъуэ ахъшэ-
хэмрэ Iэрылъхьэу яIэрызы-
гъэхьэнур Урысей пощтырщ. 
А зэхъуэкIыныгъэхэм тхутеп-
сэлъыхьащ Федеральнэ         
пощт къулыкъум Къэбэр-
дей-Балъкъэр Республикэм 
щиIэ управленэм и унафэщI 
ВЭ РОКЪУЭ Заур. 

- Пенсэхэр яIэры зыгъэ хьэ-
ну IэнатIэ закъуэ пощтыр 
сыт щIэхъуар? 

- Пенсэхэр ахъшэ Iэрылъ-
хьэу цIыхухэм яIэрыгъэхьэ-
нымкIэ Урысей пощтым и за-
къуэ хуит зыщIар «Пощт зэпы-
щIэныгъэхэм я IуэхукIэ» Фе-
деральнэ законымрэ Урысей 
Федерацэм и хабзэгъэув акт 
щхьэхуэхэмрэ зэхъуэкIыны-
гъэхэр хэлъхьэным я IуэхукIэ» 
2023 гъэм гъатхэпэм и 18-м 
къыдэкIа къэрал закон                
№76-рщ. 

Пощтым Урысей Федера-
цэм и щIыналъэ псом пощт 
зэпыщIэныгъэхэр къыщы зэ-
регъэпэщ икIи пощт Iуэхут-
хьэбзэхэр щызэфIех, цIыхухэр 
здэщыIэ щIыпIэхэм укIуэныр 
гугъуми, абы щыпсэухэр зы-
хуэ дизми емылъытауэ. 

Пощтыр ящыщщ къэралым 
мыхьэнэшхуэ дыдэ щызиIэ Iэ-
натIэхэм. Абы и акционер за-
къуэр Урысей Федерацэрщ 
икIи ар шэсыпIэ йохьэ зэ-
пIэзэрыту, щызэблэу къэмы-
хъуу пенсэхэр Iэрагъэхьэну, 
сыт хуэдэ щытыкIэми, абы 
къэхъукъащIэ къызэры мы-
кIуэ хэри хэту, емылъытауэ.. 

- Сыт зызыхъуэжынур ахъ-
шэхэр нэхъапэм нэгъуэщI 
IуэхущIапIэхэм яхуэзыхьу 
щы тахэм я дежкIэ? 

- Нэхъапэм зи ахъшэхэр нэ-

ЛIэщIыгъуэхэр блэ-
кIынщ, щIэблэщIэхэр ду-
нейм къытехьэнщ, ауэ Со-
вет Союзым и цIыху Гага-
рин Юрий 1961 гъэм мэ-
лыжьыхьым и 12-м 
зэ  рихьа лIыгъэр тхыдэм 
зэи хэгъуэщэнукъым. А 
махуэм абы «Восток-1» 
кхъухьымкIэ ди планетэр 
хъурейуэ къилъэтыхьащ. 
Ар гъащIэр зэрыщыIэрэ 
цIыхум зыIэригъэхьа 
 ехъулIэныгъэ ин дыдэт, 
зэ хэщIыкI зэриIэрэ зы-
щIэхъуэпсар къехъулIат: 
хьэршым и «бжэр» къы-
зэIуихат.

А IУЭХУ гъуэзэджэм къи-
гъэлъэгъуащ а зэманым 
СССР-м и щIэныгъэмрэ 
техникэмрэ къылъэ щIы-
хьэн дунейм зэрытемытар. 
ИпэIуэкIэ, 1957 гъэм жэп-
уэгъуэм и 7-м, Совет Со-
юзым иутIыпщакIэт ЩIым 
и япэ IэрыщI спутникыр. 
Иджы, мис, езы цIыхур 
хьэршым нэсащ!

Ди ныбжьэгъухэм егъэ-
леяуэ я гуапэ зэрыхъуам 
хуэдэ дыдэу, ди жагъуэгъу-
хэм я нэхэм бжэгъуу 
къыщIэуа а ехъулIэныгъэм 
иужькIэ ди къэралым ду-
нейм къыщыхуащI пщIэм 
хэхъуащ, къып хуэ-

КъБР-м и Iэтащхьэ КIуэкIуэ Казбек 
яхуэзащ лъэпкъ проектхэр зыгъэзащIэ 
ухуэныгъэ IуэхущIапIэхэм я уна фэщI-
хэм. 

ЗЭIУЩIЭМ хэтащ КъБР-м и Правите-
льствэм и УнафэщI Мусуков Алий, абы и 
къуэдзэхэу Къуныжь МуIэедрэ Хъубий 
Маратрэ, КъБР-м и Парламентым 
ЕгъэджэныгъэмкIэ, щIэныгъэмрэ щIалэ-
гъуалэм я IуэхухэмкIэ и комитетым и 
унафэщI Емуз Нинэ, КъБР-м егъэджэ-
ныгъэмрэ щIэныгъэмкIэ и министр Езауэ 
Анзор,  КъБР-м ухуэныгъэмрэ псэупIэ-
комму наль нэ хозяйствэмкIэ и министр 
Бэрбэч Алим сымэ. 

Егъэджэныгъэм, медицинэм, щэнхаб-
зэм, спортым ехьэлIа социальнэ ухуэны-
гъэхэр зэзыгъэпэщыж е щIэуэ зыщI ухуа-
кIуэхэр тепсэлъыхьащ санкцэхэм я зэ-
ранкIэ а IэнатIэм къыщыхъункIэ хъуну гу-
гъуехьхэмрэ хэкIыпIэхэмрэ. Iэтащхьэм 
ухуакIуэхэр къыхуриджащ дяпэкIэ нэхъ 
щIэгъэхуэбжьауэ лэжьэну, ухуэныгъэ ще-
кIуэкI щIыпIэхэм Iуэхур къызэрыщызэ-
гъэпэщам, пIалъэм къызэризагъэм кIэ-
лъыплъыну. СВО-м щыIэхэм зэрызыщIа-
гъакъуэм папщIэ Iэтащхьэм ухуакIуэхэм 
фIыщIэ яхуищIащ. 

«УхуакIуэхэм къалэнышхуэ къапэщытщ 
нобэ псори зэгъусэу делэжьын хуейуэ. 
Фэращ лъэпкъ проектхэр гъэзэщIэным-
кIэ пщэрылъ нэхъыбэ къызытехуэр. А 
проектхэр дгъэзащIэкIэрэ, ди сабийхэм, 
абыхэм къащIэхъуэну щIэблэм папщIэ 
псэукIэщIэ доухуэ. Апхуэдэ Iэмал диIэщ 
Урысейм и Президентым и Унафэм и 
 фIыгъэкIэ. Абыхэм ящыщу дгъэзащIэ 
псори Къэбэрдей-Балъкъэрым и цIы ху-
хэм я псэукIэр езыгъэфIакIуэщ», - жиIащ 
КъБР-м и Iэтащхьэм. 

ЗэIущIэм къызэрыщыхагъэщамкIэ, 
лъэпкъ проектхэм къэралым хухих 
ахъшэм фIыуэ хэхъуащ, ди республикэр 
апхуэдэ проект куэдым хэтщ. 2019 гъэм 
лъэпкъ проектхэм папщIэ сом меларди 5 
хахамэ, 2022 гъэм ар хуэдищкIэ нэхъыбэ 
хъуащ. 

- 2023 гъэм Къэбэрдей-Балъкъэрым 

ухуэныгъи 147-рэ зыхуей щыхуа-
гъэзэжри, абы ахъшэу хухахащ сом ме-
ларди 8,4-рэ. 2020 - 2022 гъэхэм КъБР-м 
Ухуэныгъэмрэ псэупIэ-коммунальнэ хо-
зяйствэмкIэ и министерствэм сом ме-
ларди 10,3-рэ и  уасэ ухуэныгъэ ири-
гъэкIуэкIащ. А пIалъэм къриубыдэу 
еджапIэрэ сабий гъэсапIэу, медицинэ, 
спорт, щэнхабзэ IуэхущIапIэу 65-рэ ятащ, 
сымаджэ 250-рэ зы щIэхуэну онкологие 
центр иным и ухуэныгъэр ирагъэжьэ-
жащ, щIалэгъуалэ зэ  чиифIэхэм я уар-
дэунэм йолэжь, цIыху 500-м зэуэ меди-
цинэ Iуэхутхьэбзэ щы хуащIэфыну, Кав-
каз Ищхъэрэм щынэхъ ин поликлиникэр 
яухуэ.  Абы къищы нэмы щIауэ, 2023 
гъэм, 2024 - 2025 гъэхэм КъБР-м Ухуэ-
ныгъэмрэ псэупIэ-комму наль нэ хозяй-
ствэмкIэ и министерствэм и нэIэ щIэту 
сом мелард 15 и уасэ ухуэныгъэу 52-рэ 
ящIыну я мурадщ. 

Бэрбэчыр щхьэхуэу къытеувыIащ еджа-
пIэхэм, сыт щхьэкIэ жыпIэмэ, ахэр зы-
хуей-зыхуэфIхэмкIэ къызэгъэпэщауэ 
ухуэным мылъкушхуэ халъхьэ. «2020 
гъэм щегъэжьауэ 2022 гъэ пщIондэ са-
бий 3025-рэ зыщIэхуэ школи 6 къыщызэ-
Iуахащ Солдатское, Шэджэм, Ново-Ива-
новскэ, Нарткъалэ, Куба, Прохладнэ 
 жы лэхэм, абыхэм трагъэкIуэдащ сом ме-
ларди 2,3-рэ. 2023 гъэми Налшык, Ба-
хъсэн, Прохладнэ, Красносельское, Май, 
Псынабэ, Сэрмакъ жылэхэм ныбжьыщIэ 
4539-рэ зыщIэхуэн еджапIи 7-м я бжэхэр 
къыщызэIуахынущ. А ухуэныгъэхэм сом 
меларди 4,4-рэ текIуэдащ. А псом къи-
щынэмыщIауэ, мы гъэм школи 9 щIэуэ 
ящIыну ирагъажьэ, ахэр 2024 гъэм и ды-
гъэгъазэм ятыну тращIыхь. Сом меларди 
5,1-рэ зыхухаха а школыщIэхэм сабий 
5150-рэ щIэхуэнущ. 

2022 - 2026 гъэхэм егъэджэныгъэ Iуэху-
щIапIи 176-рэ зэрагъэпэщыжынущ, абы-
хэм ящыщу 20-м лэжьыгъэхэр щызэ-
фIагъэкIащ. Мы гъэм 40-р зыхуей хуа-
гъэзэнущ, 2024, 2025 гъэхэм 92-р къагъэ-
щIэ рэщIэнущ. А псоми трагъэкIуэдэнущ 
сом меларди 7. 

ЩIэблэм папщIэ псэукIэщIэ
хабзэ и лъэныкъуэкIэ къыщыхалъ-
хьэ я жэрдэмхэм, къэралым и щIы-
налъэхэм хуаIэ зэпыщIэныгъэхэм, 
республикэм и хабзэубзыху IэнатIэм 
и деж къыщызэрагъэпэща ЩIалэ-
гъуалэ палатэм и лэжьыгъэм, нэ-
гъуэщIхэми.

Къэбэрдей-Балъкъэрым и хьэ-
щIэ  хэм зрагъэлъэгъуащ щIына-
лъэм и щIыпIэ дахэхэр. Дунейпсо 
зэпы щIэ ныгъэхэмкIэ Санкт-Петер-
бург ассоциацэм и щIыналъэ жыла-
гъуэ зэгухьэныгъэм и правленэм и 
уна фэ щIым и къуэдзэ Фроловэ 
Екатеринэ жиIащ республикэм и 
щIыуэпсым, абы и цIыхухэм я гуа-

пагъэм, къраха хьэщIагъэм зэры-
дихьэхар.

- Дэ дахуэзащ зи хабзэхэмрэ 
тхыдэмрэ пщIэ хуэзыщI цIыху псэ 
къабзэхэм. Ди ассоциацэм гулъытэ 
нэхъыбэ хуищI хъуащ къэралым и 
хэгъэгухэм, абыхэм я гъусэу егъэ-
джэныгъэ, турист программэхэр 
къы зэ гъэпэщыным. Къалэш хуэ-
хэмрэ къэралым и щIыналъэхэмрэ 
щыпсэухэр, псом хуэмыдэу щIалэ-
гъуалэр, абыхэм я фIыгъэкIэ нэхъ 
зэрыщIэ мэхъу, къалэдэсхэм хэгъэ-
гухэр къацIыху, - жиIащ абы.

Апхуэдэу Фроловэ Екатеринэ 
тепсэлъыхьащ Санкт-Петербург 

щыIэ, «Къару зыхэлъыр зэныбжьэ-
гъугъэрщ» гуманитар зэпыщIэны-
гъэмкIэ дунейпсо клубым и лэжьы-
гъэм, абы и унэтIыныгъэхэм, къэ-
кIуэнум хуэгъэпса и IуэхущIафэ-
хэм.

ЗэIущIэм и гугъу щащIащ щэнхаб-
зэмкIэ, туризмэмкIэ, егъэджэны-
гъэмкIэ, хьэрычэтыщIэ IуэхухэмкIэ 
дяпэкIэ зэрызэдэлэжьэнум. Къи-
щы нэмыщIауэ, хьэщIэхэм къа-
гъэлъэгъуащ республикэм щэн-
хабзэ, творческэ фестивалхэр, 
 нэгъуэщI Iуэхугъуэхэри зэгъусэу 
 ще гъэкIуэкIыным  теухуа я еп -
лъыкIэхэр.

Гуапагъэмрэ хьэщIагъэмрэ дахьэх

Урысейм Украинэм щригъэкIуэкI дзэ 
Iуэху хэхар щыщIидзам, къару лъэщу 
къэралым къуэувахэм ящыщщ «Воен-
ТекстильПром» IуэхущIапIэр. 2022 гъэм 
УФ-м и Президент Путин Владимир дзэ 
Iуэхум ираджэжхэм теухуа унафэр 
 къыдигъэкIа нэужь, мы IуэхущIапIэр 
къэралым и зыхъумэжыныгъэ-про-
мышленнэ комплексым хагъэхьэри,    
«Военторг» АО-м УФ-м Зыхъумэжыны-
гъэмкIэ и министерствэм, УФ-м и МЧС-м 
зэ гъусэу зэгурыIуэныгъэ зэращIылIэри, 
гъэзэщIэн щIадзащ. Абы и къудамэхэр 
къалэ зэмылIэужьыгъуэхэм къыщы-
зэIуахауэ мэлажьэ, Къэбэрдей-Балъ-
къэрым и къалащхьэми и бжэхэр 
щызэIуихащ. 

гъэм и щэкIуэгъуэм къызэрагъэпэщауэ 
щытащ. И къалэн нэхъыщхьэр къэралыр 
зыхуей фэилъхьэгъуэхэр идынращ. 2017 
гъэм щегъэжьауэ IуэхущIапIэр къэрал за-
казхэм елэжьу щIидзащ. 

Къэбэрдей-Балъкъэрым «ВоенТекстиль 
Пром» ООО-м «Авангард» дэрбзэр фабри-
кэр къыщызэIуихащ, иджырей Iэ мэп-
сымэхэмкIэ узэдауэ. Налшык къалэм дэт 
фабрикэм и инагъыр метр зэбгъузэ натIэ 
8100-рэ мэхъу, Бахъсэн къалэ щыIэм метр 
зэбгъузэнатIэ 4600-рэ и инагъщ. Фабрикэр 
зэрыщыту узэдащ цIыхум лэжьыгъэр 
щызыгъэпсынщIэ Iэмэпсы мэ хэмкIэ. Дэн-
бзэныр щекIуэкI цеххэм нэмыщI, фабри-
кэм хэтщ дэрбзэрхэр  щагъасэ е а IэщIа-
гъэм хэзыщIыкIхэм я Iэзагъым щыхагъа-
хъуэ пэш, шхапIэ яIэщ, медицинэ пункт 
къыщызэIуахащ, актовэ пэшышхуэ хэтщ. 
Щыдэ, щыбзэ цеххэм нэмыщIи, щыхадыкI, 
ядахэр щызэ ралъхьэ, ахэр щагъэтIылъ 
цеххэр яIэщ. 

Дэн-бзэным хэлъ къалэн нэхъ гугъухэр 
иризэфIахыу иджырей IэмэпсымэщIэу 20 
яIэщ. Абыхэм ящыщу 13-м лазер хэтщи, 
тынш дыдэу уролажьэ. 

Текстиль цехым ЗыхъумэжыныгъэмкIэ 
министерствэм и къулыкъущIапIэхэм 
 къы щагъэсэбэпыну гъэмахуэ, щIымахуэ 
щыгъынхэр, къэлътмакъхэр, дзэ меди-
цинэм, пщафIэхэм папщIэ хъэлатхэр, мэз 
IэнатIэм Iутхэм папщIэ зыпытхэр, 
 гъуэн шэджхэр, МЧС-м щылажьэхэр зы-
хуеину фэилъхьэгъуэхэр, тепIэнщIэлъын-
хэр щад. 

Трикотаж цехым госпиталь костюмхэр, 
хъэлатхэр, футболкэхэр, джанэхэр, щIа гъ-
щIэлъхэр, нэгъуэщIхэри щагъэхьэзыр. 
КъыщIагъэкIахэр къыщапщытэ, дагъуэ 

иIэрэ-имыIэрэ щыкIэлъыплъ цехи хэтщ 
фабрикэм. 

Апхуэдиз зи инагъ IуэхущIапIэм дяпэ-           
кIэ нэхъри зрагъэужьыну я мурадщ. 
 Псалъэм папщIэ, щэкI къащэхуурэ фа-
щэхэр яд мыхъуу, а щэкIри Къэбэрдей- 
Балъкъэрым къыщыщIагъэкIыу зэтрауб-
лэну я гугъэщ. КъБР-м и Iэтащхьэм зэ-
рыжиIамкIэ, абыкIэ сэбэп хъунущ УФ-м и 
Правительствэри Промышленностым зе-
гъэужьынымкIэ фондри. Абы инвести -        
цэу сом меларди 5-м нэс къыхалъхьэну, 
IуэхущIапIэр щIы гектар 12-м тращIы-
хьыну, цIыху 1500-рэ щылэжьэну ягъэбел-
джылащ. Къэбгъэлъагъуэмэ, Къэ бэрдей-
Балъкъэрым и бюджетым сом зы мелард 
къритыфынущ зи гугъу тщIы Iуэ хущIапIэри 
лажьэу щIидзэмэ. 

НобэкIэ Налшык дэт фабрикэм цIыху 
1000 щолажьэ, унафэщIхэри яхэту. Дзэм 
ираджэу зэрыщIадзэрэ, фабрикэр ма-
хуихкIэ лажьэу, лэжьэгъуэ зэманыр сы-
хьэтипщI хъууэ, щыбзэ цехыр жэщ-махуэм 
зэпымыууэ зэтрагъэпсыхьащ. Къэрал 
 заказыр къызыхуэтыншэу ягъэхьэ зы-
рыфын папщIэ мыбы къепхауэ мэлажьэ 
Налшык къалэм дэт «Дарий» дэрбзэр 
фабрикэмрэ Старэ Шэрэдж щыIэмрэ. 
БлэкIа илъэс ныкъуэм фабрикэм къыщIи-
гъэкIыр плIыкIэ нэхъыбэ хъуащ. 

«ВоенТекстильПром» IуэхущIапIэм и 
 къудамэу Бахъсэн къыщызэIуахам цIыху 
300-м нэблагъэ щолажьэ. Абы инвести цэ 
ахъшэу халъхьащ сом мелуан 60. КъБР-м 
и Iэтащхьэ КIуэкIуэ Казбек зригъэлъэ-
гъуащ а фабрикэм и Iуэху зыIутыр. Уна-
фэщIым зэрыжиIамкIэ, цIыхухэм IэнатIэ 
щагъуэтыну апхуэдэ IуэхущIапIэхэр къы-
зэIухыным мыхьэнэшхуэ иIэщ, лэжьапIэн-
шэхэм я бжыгъэр егъэмащIэ, цIыхухэм я 
хэхъуэр нэхъыбэ ещIри. «Ди къалэныр 
хьэрычэт Iуэхум къэрал дэIэпыкъуныгъэ 
игъуэтынырщ, хьэпшып къыщIэзыгъэкI-
хэм къахэгъэхъуэнымрэ лэжьапIэ IэнатIэ-
хэр нэхъыбэу къызэгъэпэщынымрэщ. Мы 
зэманымкIэ нэхъыщхьэр «Воен Текс-
тильПром»-м иригъэкIуэкI Iуэхурщ - хамэ 
къэралхэм кърашу щытахэр ди деж щад, 
дзэлIхэм зауэ фащэхэр яхуед», - жиIащ 
КIуэкIуэ Казбек. 

«ВоенТекстильПром» ООО-м и лэ-
жьакIуэхэм гулъытэ хэха яхуещI:  марш-
руткэкIэ кърашалIэ, пщIэншэу ягъашхэ, я 
узыншагъэм кIэ лъоплъ, зыгъэпсэхугъуэ 
пIалъэхэри адрей хуэIухуэщIэ псори 
къыхузэрагъэпэщ, улахуэ хъарзынэ ират. 

НЭЩIЭПЫДЖЭ Замирэ. 

гъуэщI IуэхущапIэхэм я лэжьа-
кIуэхэм къахуэзыхьу щыта 
пенсионерхэм я дежкIэ зыми 
зихъуэжынукъым - абыхэм ар 
унэм хуашэнущ зэса зэманым 
ирихьэлIэу. Къахуэзыхь орга-
низацэхэм я кассэм къы-
щеIызыхыу щытахэм иджы 
пощтым и кассэм къыщыIа-
хыфынущ. КъинэмыщIауэ, 
нэ гъуэщI социальнэ ахъшэхэр 
зыIэрыхьэхэм я Iуэхур нэхъ 
тыншыж хъунущ: ахэр пощт-
зехьэхэм зы махуэм хуахьы-
нущ. ЦIыхур а махуэм унэм 
щIэмысамэ, нэгъуэщI махуэм 
и унэм е пощт къудамэм 
къыщратыфынущ. ЦIыхум 
 хуагъэува пенсэр дзыхь зы-
хуищI гуэрым къыIихыу ара-
мэ, икIи абы щыхьэт техъуэ 
тхы лъым ахъшэр къыхуэзыхь 
организацэр къыщыгъэлъэ-
гъуамэ, апхуэдэ дэфтэрыр 
хъуэ жын хуейуэ аращ. 

- Пенсэр пощткIэ яIэры-
хьэным тыншыгъуэу хэлъым 
и гугъу уэдгъэщIынут.

- Пенсионерхэм, нэгъуэщI 
социальнэ ахъшэхэр зратхэм 
Iуэхутхьэбзэхэр пощт къуда-
мэм е унэм щыхузэфIахмэ, 
абыхэм мыпхуэдэ Iуэхухэри 
щыхузэфIагъэкIы фы нущ: 
ЖКУ-м и счётхэм, ГИБДД-м 
къытрилъхьа къуэ дыхэм, на-
логхэм, фэтэрым е дачэм 
ехьэлIа и страховкэм,                      
ОСАГО-м пэкIуэу ятын хуей-
хэр халъхьэфынущ, лотерей 
билетхэр къащэхуфынущ, га-
зетхэм, журналхэм Iэ тра-
дзэфынущ. Апхуэдэуи пощт-
зехьэхэм жьы хъуа е къару-
уншэ цIыхухэм хуахь Iэмал 
имыIэу зыхуеину хьэпшып-
хэмрэ ерыскъыхэкIхэмрэ. Ди 
лэжьакIуэхэр дызыпыщIахэм 
я деж макIуэ мазэ къэс зэ. 
Абыхэм гу лъатэнущ дэтхэнэ-
ми и гъащIэм игъуэта зэ-
хъуэкIыныгъэм икIи цIыхухэр 
социальнэу хъумэнымкIэ ор-
ганхэм я дэIэпыкъуэгъу хуэны-
къуэмэ, абыкIэ хъыбар ира-
гъэщIэнущ зыIэрыхьапхъэм.

Къызэрыхэдгъэщащи, щIы-
пIэ нэхъ пхыдза дыдэхэм 
щыпсэухэми шэч къыщIытра-
хьэн щыIэкъым иратыпхъэ 
ахъшэхэр и зэманым зэры-
хуахьынум. Апхуэдэуи, къызэ-
рымыкIуэ щытыкIэхэм дежи 
пенсэхэр яIэрыхьэнущ. Ды-
къэзыухъуреихь дунейм и 
щытыкIэм емылъытауэ, ды-
зы пыщIахэм иратыпхъэ ахъ-
шэр и чэзум зэраIэрыдгъэ хьэ-
ным дыхуэхьэзырщ. 

Зыгъэхьэзырар
БАХЪСЭН Ланэщ.

Пенсэхэр дяпэкIэ 
яхуэзыхьынур 

пощтым и закъуэщ

Хьэршым и «бжэр» къы зэIуихат

мылъытэн хуэдизу. Къэ-
рал хэм езыхэм я дежкIэ 
щIыхьышхэу къалъытэрт 
япэ космонавт Гагарин 
Юрий ирагъэблэгъэныр.

Нобэрей гуфIэгъуэр 
 СССР-м и Совет Нэхъыщ-
хьэм и Президиумым 1962 
гъэм мэлыжьыхьым и 9-м 
къыдигъэкIа Указым ипкъ 
иткIэ ягъэлъапIэ Космо- 
навтикэм и махуэу. Ар 
ягъэуващ СССР-м и етIуа-
нэ кхъухьлъатэзехуэ- кос-
монавт Титов Герман къы-
хилъхьа жэрдэмым ипкъ 
иткIэ. Мэлыжьыхьым и           
12-м ягъэлъапIэ Авиацэм-
рэ Космонавтикэмрэ я ду-

нейпсо махуэри.
Дауи, иджыпсту хьэр-

шым лъэтэныр дэтхэнэ 
къэрал лъэрызехьэм и 
дежкIи гугъуу щытыж-
къым. Хэбгъэзыхьмэ, за-
гъэхьэзыр Мазэр къа-
гъэсэбэпыну,  нэхъ тпэ-
гъунэгъу Марс планетэм 
цIыху ягъэлъэтэну. Ауэ 
ипэIуэкIи зыIэрагъэхьа 
ехъу лIэныгъэхэри дяпэкIэ 
къахьынухэри зи Iэужьыр 
1961 гъэм мэлы жьы хьым и 
12-м къэхъуа Iуэхугъуэшхуэ 
дыдэрщ. Ар хьэршым хаша 
япэ лъэбакъуэт.

МАХЪШОКЪУЭ  
Мухьэмэд.

КуэдкIэ  сэбэпщ

Дызэкъуэту

Нобэ  Космонавтикэм  и  махуэщ

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

